
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
8 Ao মানিক রচনাসমগ্র
পরী সাড়া দিল না। পায়ের বুড়া আঙুলের দিকে চাহিয়া চুপ করিয়া শূইয়া রহিল।
খোকাকে তুলিয়া নিয়া বাহিরে আসিয়া চাবু হাঁফ ছাড়িল।
কিন্তু তখনও আর একজন বাকি।
বনমালীকে চাবু আবিষ্কার করিল বাগানে।
এক মুহুর্তের জন্য তার হূদয় স্পন্দিত হইয়া উঠিল। এই বাগানে এক স্বপ্নধূসর সন্ধ্যায় বনমালী এক রকম জোর করিয়াই একদিন তাকে প্রায় চুম্বন করিয়া বসিয়াছিল। সেদিন যদি সে বাধা না দিত !
গাছের ডাল হইতে টপটপ জল পড়িতেছিল। কতকগুলি ফুলের গাছ নষ্ট হইয়া গিয়াছে।
চাবু বলিল, কী বৃষ্টিটাই কাল হয়ে গেল !
বনমালী বলিল, বেশ ঠান্ডা পড়েছে।
হ্যা। কদিন গরমে প্ৰাণটা গেছে।--আমি আজ একবার তাবকেশ্বর যাব ভাই ।
বনমালী আচমকা বলিল, ক্ষেস্তির মা দুশো টাকা চেয়েছে, মেযেকে নিয়ে কাশী যেতে চায়, তুমি যাবে ওদের সঙ্গে ?
চাবু মাথা নাড়িল।
কাশী মাথায় থাক, তোমাদের ছেড়ে আমি কোথাও যেতে পারব না ভাই। ক্ষেস্তির মারা কী ? ফুট বলতে ও যেখানে খুশি যেতে পারে, আমরা পারিনে। আমাদের মায়ামমতা আছে। বিশ বছর ধবে যার সঙ্গে
চাবু একটা নিশ্বাস ফেলিল।
তারকেশ্বর রওনা হওয়ার আগে চাবু বলিয়া গেল, ভুবন রইল ভাই, একটু দেখো। আর শোনো, কাল পরীর একাদশী, এই বয়সে ওর একাদশী করব কী দরকার কে জানো ! কথা কি শুনবে মেয়ে ! তোমাকে মানে, ফলটল যদি খাওয়াতে পার একটু চেষ্টা দেখো ভাই।
আগে, চাবুর সরকার প্রথমে গিয়া একটা আস্ত বাড়ি ভাড়া করিয়া আসিত তবে চাবু তারকেশ্বর যাইত। এবার সে সোজাসুজি যাত্রীনিবাসে গিয়া উঠিল।
প্রত্যেক দিন এই মানত করিয়া সে দেবতার কাছে পূজা দিল যে তার ফিরিয়া যাওয়ার আগেই পরী যেন কলেরা হইয়া মরিয়া যায়। পরীর যে আর বঁচিয়া থাকার দরকার নাই দেবতাকে এই কথাটা সে খুব ভালো করিয়াই বুঝাইয়া দিল।
পরীর ছেলে ? পরীর ছেলেকে সে মানুষ করিবে। তৃতীয় দিন মন্দিরে পূজা দিয়া যাত্রীনিবাসে ফিরিয়া চারু দেখিল, একটি বউয়ের কলেরা হইয়াছে। তাকে বিদায় করিবার ষড়যন্ত্র আর পলায়নপর যাত্রীদের কোলাহলে যাত্রীশালা সরগরম। সকালে বউটির সঙ্গে চাবুর পরিচয় হইয়াছিল। স্বামীর অম্বলের অসুখের জন্য ছেলেমানুষ দেওরকে সঙ্গে নিয়াই মরিয়া হইয়া সে ধর্না দিতে আসিয়াছে। বাউটির নাম কনক, বয়স অল্প ; থুপথুপ করিয়া পা ফেলিয়া ওর চলার ভঙ্গি অনেকটা পরীর মতো !
দেওর শিশুকে দুধ খাইতে দিবে বলিয়া সকালে চাবুর কাছে একটি পাথরের বাটি ধার করিতে আসিয়াছিল। ঘনিষ্ঠতা হইতে মিনিট দশেক লাগিল বইকী !
হ্যা মাসিম, কদিন থাকবেন আপনি ? চারু হিসাব করিয়া বলিল, আজ নিয়ে হল তিনদিন, আরও পাঁচ-ছ দিন থাকবার ইচ্ছে আছে, এখন বাবা যা করেন। পরের কাছে পাগল ছেলে ফেলে এসেছি মা, থাকতে কি মন চায় ! কিন্তু দেখি কটা দিন, ছেলেটাকে কেমন যত্ন আত্তি করে। আমি চোখ বুজলে ওদের কাছেই তো থাকতে হবে। বোসো বাছা এইখেনে, পা গুটিয়েই বোসো না, বিছানা একটু নোংরা হয়তো হবে। তুমি বুঝি ভাবিছ

		 এই পাতা শেষ সম্পাদিত হয়েছে ১৫:৫৪টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

